
=.EURO 2027 né Shqipéri, UEFA inspekton stadiumet pritése

Shqipéria vijon pérgatitjet pér njé prej eventeve mé té réndésishme té futbollit europian qé do té zhvillohet né vendin toné né vitin qé vjen.

Sig dihet Shqipéria do té jeté bashkéorganizatore e Kampionatit Europian péér moshat deri né 21 vjeg, njé turne gé do té sjellé né vendin toné talentet mé té spikatura té futbollit

europian dhe njé numér té konsiderueshém ndeshjesh ndérkombétare.

Né kuadeér té pérgatitjeve pér kété event madhor, njé delegacion i UEFA-s ndodhet kéto dité né Shqipéri pér njé vizité inspektuese né stadiumet gé do té presin ndeshjet e

kampionatit.
Vizita synon té vlerésojé nga afér infrastrukturén dhe kushtet e stadiumeve pritése, si edhe té vijojé koordinimin pér pérgatitjet qé do té nevojiten né prag té turneut.

Gjaté vizités, delegacioni ka inspektuar stadiumin “Loro Borigi” né Shkodér dhe “Elbasan Arena” né Elbasan, ndérsa né vijim po zhvillohen inspektimet né dy stadiumet e Tiranés

qé do té jené pjesé e turneut.

Stadiumi “Air Albania™ ishte ndalesa e radhés e delegacionit t¢ UEFA-s, ndérsa té enjten do té inspektohet edhe “Arena e Demave”, stadiumi i klubit Partizani.

